
				এই পাতাটির মুদ্রণ সংশোধন করা প্রয়োজন। 
>\○ メ 츠 8, !
এতবলি কোলে করি লয়ে। যথা আছেন চিন্তামণি,বৈদ্যরে লয়ে আপনি, আইল নন্দ আনন্দিত হয়ে ॥ যশোদারে
কহে বাণী, বৈদ্যয়জে এনেছি আমি, ইহার নাম কৃষ্ণ বৈদ্যরাজ। কৃষ্ণের সমান ইনি, রূপে গুণে গুণমণি, হেন বৈদ্য নাহি ব্রজমাঝ ॥ শুনি হর্ষ যশোমতী, কহেন বৈদ্যের প্রতি, মম গোপালেবে সুস্থ কর । তুমিরে মম সন্তান, দেহ কৃষ্ণের প্রাণ দান, এই বাক্য রাখরে আমার ॥ শুনি বৈদ্য ততক্ষণ, কৃষ্ণে করে নিরীক্ষণ, হস্তধরি দেখয়ে তখন । ক্ষণেক বিলম্ব পরে, কহিলেন নন্দ বরে, শুন পিতা আমার বচন ॥ তব পুত্র কৃষ্ণধনে, পীড়া হেরি কুলক্ষণে, তবে এক কাৰ্য্য ষদি কর । যদি পাও সতী নারী, আন তারে ত্বরা করি, তবে বঁাচে তোমার কুঙর । সেই ছিদ্রকুম্ভ করি, আনিবারে পারে বারি, স্নান করাইব সেই জলে । তবে পীড়া শান্তি হয়, উঠিবে তব তনয় এই কহিলাম তব স্থলে ॥ শুনিয়া যশোদা রাণী, দ্রুত গিয়াও আপনি, নগরেতে করে অন্বেষণ । কোথায় না সতী পায়, ফিরে আইল পুনরায়, যায় শেষে জটিল ভবন ॥ বলে ও জটিল দিদি, এক কাৰ্য্য কর যদি, তবে বাচে আমার গোপাল ৷ করিলে এ কার্য্য পরে, সতী বলিবেক তোরে, সুখ্যাতি রহিবে চিরকাল ৷ কি কাৰ্য্য করিতে হবে, কহ দেখি গো যশোদে, সেই কৰ্ম্ম করিব তোমার । যদি বঁাচে নীলমণি, অবশ্য করিব আমি, এই

